
Devaih Kritam 10 Shiva Stotram

தே³வை: க்ரு’தம் 10 ஶிவஸ்தோத்ரம்

தே³வா ஊசு: ।
தே³வதே³வ ஜக³த்³வ்யாபிந்பரமேஶ ஸதா³ஶிவ ।
ஜக³தீ³ஶ ஜக³ந்நாத²ஸம்ப்ரஸீத³ ஜக³ந்மய ॥ 12॥
ஸர்வேஷாமபி பா⁴வாநாம் த்வமாத்மா ஹேதுரீஶ்வர: ।
நிர்விகாரோऽவ்யயோ நித்யோ நிர்விகல்போऽக்ஷர: பர:॥ 13॥
ஆத்³யந்தாவஸ்ய யந்மத்⁴யமித³மந்யத³ஹம்ப³ஹி: ।
யதோऽவ்யய:ஸநைதாநி தத்ஸத்யம்ப்³ரஹ்ம சித்³ப⁴வாந் ॥ 14॥
தவைவ சரணாம்போ⁴ஜம் முக்திகாமா த்³ரு’ட⁴வ்ரதா: ।
விஸ்ரு’ஜ்யோப⁴யதஸ்ஸங்க³ம் முநயஸ்ஸமுபாஸதே ॥ 15॥
த்வம்ப்³ரஹ்ம பூர்ணமம்ரு’தம் விஶோகம் நிர்கு³ணம் பரம் ।
ஆநந்த³மாத்ரமவ்யக்³ரமவிகாரமநாத்மகம் ॥ 16॥
விஶ்வஸ்ய ஹேதுருத³யஸ்தி²திஸம்யமநஸ்ய ஹி ।
தத³பேக்ஷதயாऽऽத்மேஶோऽநபேக்ஷஸ்ஸர்வதா³ விபு:⁴ ॥ 17॥
ஏகஸ்த்வமேவ ஸத³ஸத்³த்³வயமத்³வயமேவ ச ।
ஸ்வர்ணம் க்ரு’தாக்ரு’தமிவ வஸ்துபே⁴தோ³ ந சைவ ஹி ॥ 16॥
அஜ்ஞாநதஸ்த்வயி ஜநைர்விகல்போ விதி³தோ யத: ।
தஸ்மாத்³ப்⁴ரமப்ரதீகாரோ நிருபாதே⁴ர்ந ஹி ஸ்வத:॥ 19॥
த⁴ந்யா வயம் மஹேஶாந தவ த³ர்ஶநமாத்ரத: ।
த்³ரு’ட⁴ப⁴க்தஜநாநந்த³ப்ரத³ஶ்ஶம்போ⁴ த³யாம் குரு ॥ 20॥
த்வமாதி³ஸ்த்வமநாதி³ஶ்ச ப்ரக்ரு’தேஸ்த்வம் பர: புமாந் ।
விஶ்வேஶ்வரோ ஜக³ந்நாதோ² நிர்விகார: பராத்பர:॥ 21॥
யோऽயம் ப்³ரஹ்மாஸ்தி ரஜஸா விஶ்வமூர்தி: பிதாமஹ: ।
த்வத்ப்ரஸாதா³த்ப்ரபோ⁴ விஷ்ணுஸ்ஸத்த்வேந புருஷோத்தம:॥ 22॥

காலாக்³நிருத்³ரஸ்தமஸா பரமாத்மா கு³ண: பர: ।
ஸதா³ஶிவோ மஹேஶாநஸ்ஸர்வவ்யாபீ மஹேஶ்வர:॥ 23॥
வ்யக்தம் மஹச்ச பூ⁴தாதி³ஸ்தந்மாத்ராணீந்த்³ரியாணி ச ।
த்வயைவாதி⁴ஷ்டி²தாந்யேவ விஶ்வமூர்தே மஹேஶ்வர ॥ 24॥
மஹாதே³வ பரேஶாந கருணாகர ஶங்கர ।
ப்ரஸீத³ தே³வதே³வேஶ ப்ரஸீத³ புருஷோத்தம ॥ 25॥
வாஸாம்ஸி ஸாக³ராஸ்ஸப்த தி³ஶஶ்சைவ மஹாபு⁴ஜா: ।
த்³யௌர்மூர்த்³தா⁴ தே விபோ⁴ர்நாபி: ⁴ க²ம் வாயுர்நாஸிகா தத:॥ 26॥
சக்ஷூம்ஷ்யக்³நீ ரவிஸ்ஸோம: கேஶா மேகா⁴ஸ்தவ ப்ரபோ⁴ ।
நக்ஷத்ரதாரகாத்³யாஶ்ச க்³ரஹாஶ்சைவ விபூ⁴ஷணம் ॥ 27॥
கத²ம் ஸ்தோஷ்யாமி தே³வேஶ த்வாம் விபோ⁴ பரமேஶ்வர ।
வாசாமகோ³சரோऽஸி த்வம் மநஸா சாபி ஶங்கர ॥ 28॥
பஞ்சாஸ்யாய ச ருத்³ராய பஞ்சாஶத்கோடிமூர்தயே ।
த்ர்யதி⁴பாய வரிஷ்டா²ய வித்³யாதத்த்வாய தே நம:॥ 29॥
அநிர்தே³ஶ்யாய நித்யாய வித்³யுஜ்ஜ்வாலாய ரூபிணே ।
அக்³நிவர்ணாய தே³வாய ஶங்கராய நமோ நம:॥ 30॥
வித்³யுத்கோடிப்ரதீகாஶமஷ்டகோணம் ஸுஶோப⁴நம் ।
ரூபமாஸ்தா²ய லோகேऽஸ்மிந்ஸம்ஸ்தி²தாய நமோ நம:॥ 31॥
இதி ஶிவபுராணே ருத்³ரஸம்ஹிதாயாம் பார்வதீக²ண்டே³
ஏகோநபஞ்சாஶத்தமாத்⁴யாயாந்தர்க³தம் தே³வை: க்ரு’தம்
ஶிவஸ்தோத்ரம் ஸமாப்தம் ।
ஶிவபுராண । ருத்³ரஸம்ஹிதா 3 । பார்வதீக²ண்ட³ । அத்⁴யாய 49/12-31॥

